
Uunga siunnersuut: Naartunermi, erninermi meeravissiartaarnermilu 

sulinngiffeqartarneq ullormusiaqartarnerlu pillugit Inatsisartut inatsisaata 

allanngortinneqarnera pillugu Inatsisartut inatsisaat nr. xx, xx. xxx 2019-imeersoq   

(Angajoqqaat sulinngiffeqartarnerinut piffissarititaasup sivitsorneqarnera) 

(Peqqissutsimut, Isumaginninnermut Inatsisinillu Atuutsitsinermut Naalakkersuisoq) 

 

Saqqummiussissut  

(Peqqissutsimut, Isumaginninnermut Inatsisinillu Atuutsitsinermut Naalakkersuisoq) 

Siullermeerneqarnera 

 

Naartunermi, erninermi meeravissiartaarnermilu sulinngiffeqartarneq ullormusiaqartarnerlu 

pillugit Inatsisartut inatsisissaattut siunnersuut Naalakkersuisut sinnerlugit matumuuna 

saqqummiuppara. 

 

UKA 2018-imi imm. 106 “Angajoqqaat sulinngiffeqartarnerat pillugu malittarisassani atuuttut 

allanngortinnissaannut siunnersuusioqqullugit Naalakkersuisut peqquneqarnissaannik 

Inatsisartut aalajangiiffigisassaattut siunnersuut, taamaasilluni sulinngiffeqartarneq sapaatip 

akunnerinik sisamanik sivitsorneqartussanngorlugu. Allannguut 1. januar 2020-mi 

atuutilersinneqassaaq” Inatsisartut akuersissutigaat. 

 

Inatsisartut aalajangiussaat siunnersuut manna atorlugu piviusunngortinneqarpoq, taamaalilluni 

angajoqqaat sulinngiffeqartarnerat sapaatit akunnerinik 4-nik sivitsorneqarluni. 

 

Angajoqqaat meeqqallu pitsaasunik toqqissisimanartunillu sinaakkutissaqarlutik 

pitsaanerpaamik aallartinnissaat pingaaruteqarpoq. Angajoqqaat sulinngiffeqartarnerisa 

sivitsorneqarnerat tigussaasumik suliniutaavoq taassumunnga qulakkeerinnittussaq. 

 

Taamatut oqaaseqarlunga siunnersuut matumuuna Inatsisartunut akuersaartumik 

suliarineqartussanngorlugu tunniuppara. 

 


